
後寢如文華規制出入不與　太廟同門坐位不與　太

廟相並祭用次日廟欲稍遠庶以　成祖廟獨尊之軆避

兩廟二統之嫌　上可其奏命度地興工親定其名日世

廟

七月命建崇先殿　上以觀德殿規制窄隘宜於奉先殿

左別建一殿奉安　皇考神位工部尙書趙璜言與奉慈

殿對峙恐　獻皇之靈弗安況外有世廟可勿更書亦言

大工相繼民力宜惜　上不聽復諭大學士費宏宏請勑

該部卜日興建○壬寅世廟垂成　上自製樂章示宏等

命更定曲名別於大廟

　〈按更譔世廟無章迎神曰永和初獻曰清和亞獻日康和終獻日沖和徹饌日天和還宮曰寧和〉

辛卯　帝奉　章聖皇太后謁見世廟　帝諭輔臣曰

聖母欲謁世廟卿謂何如宏一清曰國初禮制皇后初謁

太廟永樂時改謁奉先殿無至太廟者以正乾坤之位謹

內外之防也聖母謁廟不可　帝以問璁萼對曰唐開元

禮有皇后廟見之儀國初皇后謁太廟內外命婦陪侍永

樂止謁奉先皆當時禮官失考非祖制也皇太后中宫宜

先見太廟以補前禮之缺次謁世廟以成今禮之全宏一

清曰璁萼所引聞元禮不可爲法國初禮文未定二臣欲

復廟見是彰祖宗之闕也不可席書劉龍曰　高皇帝準

--

古廟見禮爲大婚冊后之制未及施行復定冊后止謁奉

先殿璁所引俱婚禮今乃行大祭禮不可附會　章聖皇

太后宜奉主後謁觀德殿以守祖法璁萼日周王宗廟之

祭王服衮冕而入立東序后服副褘而入立西序丸獻各

四拜是天子與后共承宗廟也　皇上毅然舉行以復古

禮未爲不可因具議上席書等不能難乃請　皇上同行

以主斯禮從之○勑建處士吳與弼祠

八月致仕刑部尙書林俊卒病時䟽言身後乞免祭葬以

安存殁矜錄議禮諸臣以慰幽明廷杖之法成化初皆厚

綿重氈止以示辱逆瑾亂政始解衣箠楚非仁厚之道也

碩德如羅欽順王守仁吕柟魯鐸速宜引用以禆聖德報

聞

　〈支大綸日見素立朝正直不妄詭隨尤好引掖後進庶幾君子儒乎〉

楊一清請勦西虜　上慮啟釁命具制勝方略以聞

　〈時清巳起致仕爲兵部尙書兼左都御史提督陝西三邊軍務〉

上念歲災民困欲暫止仁壽宫役大學士費宏等言　昭

聖皇太后久處仁智殿意或不安以漸修復庶足以見

陛下之孝又方有旨修建不待　世廟工完旬日之閒再

難改更　上曰時值災傷民生困苦殊甚欲暫停以恤元

命　皇伯母安處仁智殿亦爲宏敞但孝奉不可一日或












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/484&oldid=1387745”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:23。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







